ԱՄՓՈՓԱԹԵՐԹ
«ՊԱՏՄՈՒԹՅԱՆ ԵՎ ՄՇԱԿՈՒՅԹԻ ԱՆՇԱՐԺ ՀՈՒՇԱՐՁԱՆՆԵՐԻ ԵՎ ԴՐԱՆՑ ԶԲԱՂԵՑՐԱԾ ԵՎ ՊԱՏՄԱԿԱՆՈՐԵՆ ՈՒ ԳՈՐԾԱՌՆԱԿԱՆ ԱՌՈՒՄՈՎ ԴՐԱՆՑ ՀԵՏ ԿԱՊՎԱԾ ԵՎ ՍԱՀՄԱՆՎԱԾ ԿԱՐԳՈՎ ԱՌԱՆՁՆԱՑՎԱԾ ՀՈՂԱՏԱՐԱԾՔԻ ԵՎ ԴՐԱ ՊԱՀՊԱՆԱԿԱՆ ԳՈՏԻՆԵՐԻ ՀԱՏԱԿԱԳԾԵՐԻ ՕՐԻՆԱԿԵԼԻ ՁԵՎԵՐԸ, ՀԱՏԱԿԱԳԾԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ, ՀԱՏԱԿԱԳԾԵՐԻ ԿԱԶՄՄԱՆ ԵՎ ՀԱՏԱԿԱԳԾԵՐԻ ՆԵՐԿԱՅԱՑՄԱՆ ԵՎ ՏԱՐԱԾԱԿԱՆ ՀԱՇՎԱՌՄԱՆ ԻՐԱԿԱՆԱՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ կրթության, գիտության, մշակույթի և սպորտի նախարարություն
	15.07.2025թ.

	
	N 01//22682-2025

	«Հուշարձանի տարածքի և դրա պահպանական գոտիների հատակագծերի օրինակելի ձևերը, հատակագծերին ներկայացվող պահանջները, հատակագծերի կազմման և հատակագծերի ներկայացման և տարածական հաշվառման իրականացման կարգը սահմանելու մասին» ՀՀ կառավարության որոշման նախագիծն ուսումնասիրվել է ԿԳՄՍ նախարարության մասնագետների կողմից:
   Ուսումնասիրության արդյունքում որոշման նախագծով հաստատման ներկայացվող կարգում առաջարկում ենք կատարել հետևյալ խմբագրումները.
   1․ Կարգին կից Ձև 1-ում նշված պահպանական գոտիների սահմանագծերի «Պահպանական գոտի 1» բառերը խմբագրել «պահպանության գոտի», իսկ «Պահպանական գոտի 2» բառերը՝ «կառուցապատման կարգավորման գոտի» և/կամ  «լանդշաֆտի պահպանման գոտի» բառերով:
	









Ընդունվել է։
   Նախագծում կատարվել են համապատասխան փոփոխություններ։


	   2․ Կարգի 8-րդ կետում «համայնքին» բառից հետո հանել «կամ ֆիզիկական կամ իրավաբանական անձանց սեփականության իրավունքով պատկանող հողամասի սեփականատիրոջ (սեփականատերերի)» բառերը: «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 12-րդ հոդվածի համաձայն՝ «Հայաստանի Հանրապետության տարածքում գտնվող բոլոր հուշարձանները ենթակա են պետական հաշվառման` անկախ սեփականության ձևից:», ինչը հիմք է նաև հուշարձանների օրենքով սահմանված փաստաթղթերի մշակման համար: Նաև նշենք, որ ՀՀ կառավարության կողմից 2002 թ. ապրիլի 20-ի N 438 որոշմամբ հաստատված կարգի 36-րդ կետի համաձայն՝ հուշարձանների պահպանական գոտիների նախագծերը համաձայնեցնում են տեղական ինքնակառավարման, ինչպես նաև տարածքային կառավարման պետական մարմինները: Հետևաբար՝ պահպանական գոտիների տարածքում առկա այլ սեփականատերերի համաձայնությունը անհրաժեշտ չէ: Հակառակ դեպքում, և նկատի ունենալով վերոգրյալը, հնարավոր չի լինի համաձայնեցնել հուշարձանների պահպանական գոտիների նախագծերը և առաջարկվող հատակագծերը:
	Չի ընդունվել։
   Հիմք ընդունելով «Գույքի նկատմամբ իրավունքների պետական գրանցման մասին» օրենքի նոր լրացվող 47.2-րդ հոդվածի 2-րդ մասի կարգավորումները։

	3․Նկատի ունենալով «Հուշարձանի տարածքի և պահպանական գոտիների հատակագծի»  առաջնային նշանակությունը պետական ռեգիստրում գրանցելու գործընթացում և կադաստրային փաստաթղթերում առավել ճշգրիտ դրանք արտահայտելու հարցում, նշված հատակագծերի և հուշարձանների պահպանական գոտիների և գրանցման ենթակա տվյալների շոշափելի կապը, դրանց համադրման և նույնականացման անհրաժեշտության քննելի խնդիրը՝ առաջարկում են մոտակա ժամանակահատվածում կազմակերպել մասնագիտական հանդիպում նշված հարցադրումների պարզաբանման համար:
	                             Ընդունվել է։

	2. ՀՀ էկոնոմիկայի նախարարություն
	16.07.2025 թ.

	
	N 01/15567-2025

	հայտնում ենք, որ «Հուշարձանի տարածքի և դրա պահպանական գոտիների հատակագծերի օրինակելի ձևերը, հատակագծերին ներկայացվող պահանջները, հատակագծերի կազմման և հատակագծերի ներկայացման և տարածական հաշվառման իրականացման կարգը սահմանելու մասին» ՀՀ կառավարության որոշման նախագծի վերաբերյալ ՀՀ Էկոնոմիկայի նախարարությունն առաջարկություններ և դիտողություններ չունի։
	Ընդունվել է։

	3. ՀՀ քաղաքաշինության կոմիտե
	15․07․2025 թ.

	
	N 01/18.1/11114-2025

	   «Հուշարձանի տարածքի և դրա պահպանական գոտիների հատակագծերի օրինակելի ձևերը, հատակագծերին ներկայացվող պահանջները, հատակագծերի կազմման և հատակագծերի ներկայացման և տարածական հաշվառման իրականացման կարգը սահմանելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի։
	Ընդունվել է։

	4. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	14․07.2025 թ.

	
	N //22704-2025

	   «Հուշարձանի տարածքի և դրա պահպանական գոտիների հատակագծերի օրինակելի ձևերը, հատակագծերին ներկայացվող պահանջները, հատակագծերի կազմման և հատակագծերի ներկայացման և տարածական հաշվառման իրականացման կարգը սահմանելու մասին» Կառավարության որոշման նախագծի վերաբերյալ դիտողություններ և առաջարկություններ չկան։
	Ընդունվել է։

	5. ՀՀ տարածքային կառավարման և ենթակառուցվածքների նախարարություն
	11․07.2025 թ.

	
	N ԴԽ//23782-2025

	   «Հուշարձանի տարածքի և դրա պահպանական գոտիների հատակագծերի օրինակելի ձևերը, հատակագծերին ներկայացվող պահանջները, հատակագծերի կազմման և հատակագծերի ներկայացման և տարածական հաշվառման իրականացման կարգը սահմանելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք։
	Ընդունվել է։

	6. ՀՀ ֆինանսների նախարարություն
	06.08.2025 թ.

	
	N 01/11-1/16022-2025

	   Ի պատասխան Ձեր սույն թվականի հուլիսի 4-ի N ՍԹ/12787-2025 գրության՝ ՀՀ ֆինանսների նախարարությունն ուսումնասիրել է «Հուշարձանի տարածքի և դրա պահպանական գոտիների հատակագծերի օրինակելի ձևերը, հատակագծերին ներկայացվող պահանջները, հատակագծերի կազմման և հատակագծերի ներկայացման և տարածական հաշվառման իրականացման կարգը սահմանելու մասին» ՀՀ կառավարության որոշման նախագիծը, որի վերաբերյալ դիտողություններ և առաջարկություններ չունի:
	Ընդունվել է։

	7. ՀՀ շրջակա միջավայրի նախարարություն
	22.07.2025 թ.

	
	N 1/16.2/7954-2025

	1. Հաշվի առնելով ՀՀ կառավարության 2008 թվականի օգոստոսի 
14-ի № 967-Ն որոշմամբ հաստատված բնության հուշարձանների առկայությունը, որոնք էականորեն տարբերվում են պատմության և մշակույթի անշարժ հուշարձաններից, ինչպես նաև նախագծի կիրառման հնարավոր տարընթերցումներից խուսափելու անհրաժեշտությունը՝ առաջարկում եմ նախագծի և դրա հավելվածի վերնագրերում, ինչպես նաև հավելվածի 1-ին հոդվածում հստակեցնել հուշարձանի տեսակը՝ «հուշարձան» բառից առաջ ավելացնելով «պատմության և մշակույթի անշարժ» ձևակերպումը:
	Ընդունվել է։
Նախագծում կատարվել է համապատասխան փոփոխություն:

	2. Նախագծի հավելվածի 4-րդ հոդվածը խմբագրման կարիք ունի, քանի որ պատմության և մշակույթի անշարժ հուշարձանների տարածքների և դրանց պահպանական գոտիների սահմանները ձևավորվում են նաև մի շարք այլ հատկանիշների հիման վրա, այդ թվում՝ բնության հատուկ պահպանվող տարածքների (այդ թվում՝ բնության հուշարձանների) առկայությամբ պայմանավորված:
	Ընդունվել է։
Նախագծում կատարվել է համապատասխան լրացում:

	8. ՀՀ արդարադատության նախարարություն
	14.08.2025 թ.

	
	N /27.3/35889-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
[bookmark: _Hlk206090837]1․ «Հուշարձանի տարածքի և դրա պահպանական գոտիների հատակագծերի օրինակելի ձևերը, հատակագծերին ներկայացվող պահանջները, հատակագծերի կազմման և հատակագծերի ներկայացման և տարածական հաշվառման իրականացման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում «ՀՈՒՇԱՐՁԱՆԻ ՏԱՐԱԾՔԻ» ձևակերպումն անհրաժեշտ է վերանայել՝ հիմք ընդունելով ««Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» օրենքի 4-րդ հոդվածի 1-ին մասով լրացվող նոր 47․2-րդ հոդվածի 1-ին մասը, համաձայն որի՝ պատմության և մշակույթի անշարժ հուշարձանների և դրանց զբաղեցրած և պատմականորեն ու գործառնական առումով դրանց հետ կապված և սահմանված կարգով առանձնացված հողատարածքը (այսուհետ՝ հուշարձանի տարածք) և պահպանական գոտին տարածական հաշվառման են ենթարկվում հուշարձանների պահպանության և օգտագործման բնագավառում Հայաստանի Հանրապետության կառավարության լիազորած պետական կառավարման մարմնի (այսուհետ` հուշարձանների պահպանության լիազորված մարմին) նախաձեռնությամբ` վերջինիս կողմից կազմված հուշարձանի տարածքի, դրա պահպանական գոտիների հատակագծի, ինչպես նաև հուշարձանի անվան և պետական ցուցիչի հիման վրա:
	Ընդունվել է։
Նախագծում կատարվել է համապատասխան փոփոխություն:

	2. Նախագծի նախաբանում առաջարկում ենք հստակեցնել, թե «Գույքի նկատմամբ իրավունքների պետական գրանցման մասին» օրենքի 47․2-րդ հոդվածի որ մասի հիման վրա է նախատեսվում ընդունել Նախագիծը։
	Ընդունվել է։
 Նախագծում կատարվել է համապատասխան փոփոխություն:

	   3․ Նախագծի հավելվածի վերնագրում «ԿԱՐԳԸ ՍԱՀՄԱՆԵԼՈՒ ՄԱՍԻՆ» բառերն անհրաժեշտ է հանել
	Ընդունվել է։
Նախագծում կատարվել է համապատասխան փոփոխություն:

	   4․ Նախագծի հավելվածի «հաշվառման» բառից հետո առաջարկում ենք լրացնել «իրականացման» բառը։
	Ընդունվել է։
Նախագծում կատարվել են համապատասխան փոփոխություններ:

	   5․ Նախագծի հավելվածի 7-րդ կետի 2-րդ ենթակետի համաձայն՝ «Իրավական հիմք» տողում լրացվում են տվյալ օբյեկտը պատմության և մշակույթի անշարժ հուշարձան հանդիսանալու փաստը հավաստող փաստաթղթի տվյալները։
   Սույն դեպքում, առաջարկում ենք հստակ նշել, թե համապատասխան տողում փաստաթղթի ինչ տվյալներ պետք է լրացվեն։ 
	Ընդունվել է։
Նախագծում կատարվել է համապատասխան լրացում:

	   6․ Նախագծի հավելվածի 7-րդ կետի 5-րդ ենթակետում «սույն կետով» բառերն անհրաժեշտ է փոխարինել «սույն ենթակետով» բառերով։
	Ընդունվել է։
Նախագծում կատարվել է համապատասխան փոփոխություն:

	   7․ Նախագծի հավելվածի 10-րդ կետի համաձայն՝ հուշարձանների պահպանության լիազորված մարմնի կողմից սույն որոշման և Օրենքի 47.2-րդ հոդվածի պահանջներին համապատասխան ամբողջական փաստաթղթեր չներկայացնելու պարագայում անշարժ գույքի պետական ռեգիստրն այդ մասին գրավոր տեղեկացնում է հուշարձանների պահպանության լիազորված մարմնին՝ նշելով տարածական հաշվառում չիրականացնելու պատճառները։
   Սույն դեպքում, անհրաժեշտ է հստակեցնել, թե ամբողջական փաստաթղթեր չներկայացնելու պարագայում անշարժ գույքի պետական ռեգիստրն ինչ ժամկետում է այդ մասին տեղեկացնում հուշարձանների պահպանության լիազորված մարմնին։
	Ընդունվել է։ 
Նախագծում կատարվել է համապատասխան փոփոխություն:

	[bookmark: _Hlk206090741]8․ Նախագծի հավելվածի Ձև 1-ի վերևի աջ անկյունում «Մասշտաբ» բառից հետո նախատեսված «1։2000» թվերն առաջարկում ենք հանել՝ նկատի ունենալով Նախագծի հավելվածի 7-րդ կետի 1-ին ենթակետը։ 
	Ընդունվել է։
Նախագծում կատարվել է համապատասխան փոփոխություն:


	9. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	02.09.2025 թ.

	
	N 02/11.3/28501-2025

	1. Նախագծով նախատեսվում է, ի թիվս այլնի, սահմանել պատմության և մշակույթի անշարժ հուշարձանների և դրանց զբաղեցրած և պատմականորեն ու գործառնական առումով դրանց հետ կապված և սահմանված կարգով առանձնացված հողատարածքի և դրա պահպանական գոտիների հատակագծի օրինակելի ձևը: Հատակագծի օրինակելի ձևում ներառված է հուշարձանի տարածքի սահմանը, պահպանության գոտին և լանդշաֆտի պահպանման գոտի: «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 16-րդ հոդվածով սահմանված է, որ հուշարձանների պահպանական գոտիների համակարգը կարող է ներառել հուշարձանի պահպանության գոտին, կառուցապատման կարգավորման գոտին, լանդշաֆտի պահպանման գոտին: Մինչդեռ, հատակագծի օրինակելի ձևում որպես պահպանական գոտի բացակայում է կառուցապատման կարգավորամն գոտին, ինչը գտնում ենք, որ լրացուցիչ պարզաբանման կարիք ունի:
	Ընդունվել է։
Նախագծում կատարվել է համապատասխան փոփոխություն

	1. ՀՀ վարչապետի աշխատակազմի կարգավորման ազդեցության գնահատման վարչություն
	02.09.2025 թ.

	
	N 02/11.3/28501-2025

	1. Նախագծի Հավելվածի 8-րդ կետում սահմանվում է, որ «Գույքի նկատմամբ իրավունքների պետական գրանցման մասին» օրենքի (այսուհետ՝ Օրենք) 47.2-րդ հոդվածի 2-րդ մասով նախատեսված դեպքում՝ Հատակագծին կից պետք է ներկայացվի նաև հուշարձանի պահպանական գոտում կամ հուշարձանի տարածքում ընդգրկվող համայնքին կամ ֆիզիկական կամ իրավաբանական անձանց սեփականության իրավունքով պատկանող հողամասի սեփականատիրոջ (սեփականատերերի) գրավոր համաձայնությունը, սակայն Նախագծից պարզ չէ, թե ինչ է լինում այն դեպքերում, երբ համայնքին կամ ֆիզիկական կամ իրավաբանական անձանց սեփականության իրավունքով պատկանող հողամասի սեփականատերը (սեփականատերերը) չի (չեն) տալիս իր (իրենց) գրավոր համաձայնությունը:
	Ընդունվել է։
Նախագիծը լրամշակվել է։

	ՍՈՑԻԱԼԱԿԱՆ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏ
	26.09.2025թ.

	
	N ԿԱ/286-2025

	Որոշվեց՝ տալ դրական դիրքորոշում՝ պայմանով, որ՝ 
1) փոխվարչապետ Տիգրան Խաչատրյանի առաջարկությամբ նախագծում կավելացվի դրույթ առ այն, որ հուշարձանների և դրանց պահպանական գոտիների տարածական հաշվառումը իրականացվում է՝ բացառությամբ համայնքի կամ ֆիզիկական կամ իրավաբանական անձանց սեփականության իրավունքով պատկանող հողամասերի, եթե վերջիններս չեն ներկայացրել գրավոր համաձայնություն, և հիշյալ դրույթը կհամաձայնեցվի վարչապետի աշխատակազմի իրավաբանական վարչության հետ.
2) վարչապետի աշխատակազմի տարածքային զարգացման և շրջակա միջավայրի հարցերի վարչության պետ Աստղիկ Մելքոնյանի դիտարկումների հիման վրա կլրամշակվի հատակագծի օրինակելի ձևը, և դրանում կներառվի նաև կառուցապատման կարգավորման գոտու վերաբերյալ նշում.
3) արդարադատության նախարարի տեղակալ Գևորգ Քոչարյանի առաջարկությամբ կխմբագրվի նախագծի հավելվածի 4-րդ կետը.
4) նախագծի վերջնական տարբերակը ևս մեկ անգամ կքննարկվի կրթության, գիտության, մշակույթի և սպորտի նախարարության հետ և կներկայացվի վարչապետի աշխատակազմ:
	
Ընդունվել է։
Նախագծում կատարվել են համապատասխան փոփոխություններ և լրացումներ։





Ընդունվել է։
Նախագծում կատարվել են համապատասխան փոփոխություններ և լրացումներ։


Ընդունվել է։
Նախագծում կատարվել են համապատասխան փոփոխություններ և լրացումներ։
Ընդունվել է։
Լրամշակված նախագիծը համաձայնեցվել է ՀՀ կրթության, գիտության, մշակույթի և սպորտի նախարարության հետ։



